
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᓄᕕᐱᕆ 2023 

ᐆᒧᖓ 

ᑐᑭᓯᒋᐊᒃᑲᓐᓂᓂᕐᒧᑦ: X   ᐊᑐᓕᖁᔭᐅᔪᑦ:   ᐃᓱᒪᓕᐅᓂᕐᒧᑦ: 

 

ᐱᔾᔪᑎᖓ: ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ – ᐃᒪᕐᒥ ᓴᐳᒻᒥᑦᑎᓂᕐᒧᑦ ᑐᑭᓯᒋᐊᕈᑏᑦ 

 

ᖃᓄᐃᓕᐅᕐᓂᐅᓯᒪᔪᑦ  

ᐃᓚᒋᓪᓗᓂᐅᒃ ᐃᒪᐃᑦ ᓴᐳᒻᒥᔭᐅᓂᖏᓐᓄᑦ ᑐᕌᖅᑕᖏᑦ ᐱᓕᕆᔭᐅᔪᓄᑦ, ᑲᓇᑕᐅᑉ ᒐᕙᒪᒃᑯᖏᑦ 

ᑲᔪᖏᖅᓯᒪᔪᑦ ᓯᕗᒧᒋᐊᖅᑎᑦᑎᓂᕐᒧᑦ ᐱᕙᓪᓕᐊᓂᖓ ᐊᐅᓚᓂᖃᑦᑎᐊᖅᑐᒥᑦ ᐊᐅᓚᑦᑎᓂᕐᒧᑦ ᒫᓐᓇᐅᔪᒥᑦ 

ᐃᒪᐃᑦ ᓴᐳᒻᒥᔭᐅᔪᑦ ᓇᒦᓐᓂᖏᑦ (MPA) ᐊᒻᒪ ᐊᓯᖏᑦ ᐊᐅᓚᓂᖃᑦᑎᐊᖅᑐᑦ ᓇᒦᓐᓂᖓᓄᑦ ᓴᐳᒻᒥᑦᑎᓂᕐᒧᑦ 

ᐊᑐᖅᑕᐅᔪᑦ (OECM). ᐃᓚᒋᐊᕐᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᑲᔪᓯᑎᑦᑏᓇᖅᑐᑦ ᐃᖅᑲᓇᐃᔭᖃᑎᖃᖅᑐᑎᑦ 

ᐱᓕᕆᖃᑎᖏᓐᓂ ᓯᕗᒧᒋᐊᖅᑎᑕᐅᓗᓂ ᓴᖅᑭᖅᑎᑕᐅᓂᖏᑦ ᓄᓵᑦ ᓇᔪᖅᑕᐅᔪᓂᑦ, ᑐᕌᕐᓂᖃᖅᑐᑦ 

ᓴᐳᒻᒥᑦᑎᓗᑎ 25% ᑲᓇᑕᐅᑉ ᐃᒪᖏᓐᓂ 2025−ᖑᓕᖅᑲᑦ (ᑕᑯᓗᒍ ᐃᓚᒍᑕᖓ 1 ᐅᑭᐅᑕᖅᑐᒥᑦ 

ᑐᓂᔭᐅᔪᓄᑦ), ᐊᒻᒪ ᐃᖅᑲᓇᐃᔭᖅᑐᑎᑦ ᓯᓚᕐᔪᐊᒥᑦ ᑐᕌᖅᑕᐅᔪᒥᑦ ᓴᐳᒻᒥᑦᑎᓂᕐᒧᑦ 30% 2030−ᖑᓕᖅᑲᑦ.  

 

ᑐᑭᓯᒋᐊᕈᑏᑦ 

1. ᐃᒪᕐᒥᐅᑕᓂᑦ ᕿᓚᓗᒐᕐᓂᑦ ᐊᐅᓚᑦᑎᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐸᕐᓇᐅᑏᑦ 

• ᐃᑲᔪᖅᑕᐅᓪᓗᑎ ᐊᐅᓚᑦᑎᖃᑎᒌᓐᓂᕐᒧᑦ ᐱᓕᕆᖃᑎᖏᓐᓂᑦ, ᐃᖃᓗᓕᕆᓂᕐᒧᑦ ᐱᓕᕆᔪᓂᑦ, ᐊᒻᒪ 

ᐊᕙᑎᓕᕆᓂᕐᒧᑦ ᑲᑐᔾᔨᖃᑎᒌᑦ, ᐱᖓᓱᑦ ᑲᓐᓇᓐᓇᖓᓂ ᐅᑭᐅᑕᖅᑐᒥ ᐃᒪᐃᑦ ᓴᐳᒻᒥᔭᐅᔪᑦ 

(ᐱᔪᓐᓇᖅᑎᑕᐅᔪᑦ ᐅᑯᐊᖑᓪᓗᑎ ᐊᓯᖏᑦ ᐊᐅᓚᓂᖃᑦᑎᐊᖅᑐᑦ ᓇᒦᓐᓂᖓᓄᑦ ᓴᐳᒻᒥᑦᑎᓂᕐᒧᑦ 

ᐊᑐᖅᑕᐅᔪᑦ) ᓴᖅᑭᖅᑎᑕᐅᓚᐅᖅᑐᑦ 2017 (Hᐊᑕᓐ ᐃᒪᖓ, ᕿᑭᖅᑖᓘᑉ ᐃᑭᕋᓴᖓ ᐊᒻᒪ ᑎᔅᑯ ᕙᓐ). 

ᑖᒃᑯᐊ ᐃᒪᐃᑦ ᐆᒪᔪᖃᕐᕕᐅᔪᑦ ᐃᒪᐃᓐᓇᒦᑦᑐᑦ ᓇᒦᓐᓂᖏᑦ ᐊᑦᑐᐊᓂᖃᖅᑐᑦ ᓄᓇᕗᑦ ᓇᔪᖅᑕᖓᓂ. 

ᑖᒃᑯᐊ ᓇᒦᓐᓂᖏᑦ ᓴᐳᒻᒥᑦᑎᓂᕐᒧᑦ ᑐᕌᒐᖃᖅᑐᑦ ᓴᐳᒻᒥᑦᑎᓗᑎ ᐊᑦᑐᖅᑕᐅᓴᕋᐃᑦᑐᓂᑦ ᐃᒪᕐᒥ 

ᐆᒪᔪᖃᕐᕕᐅᔪᓂᑦ ᐊᒻᒪ ᐃᖅᑲᒥᐅᑕᓄᑦ ᓇᔪᖃᑦᒃᑕᖅᑕᖏᓐᓂ. ᐱᖃᓯᐅᔾᔨᒻᒥᔪᑦ ᐱᒻᒪᕆᐅᔪᓂᑦ ᐅᑭᐅᒃᑯᑦ 

ᓇᔪᖃᑦᑕᖅᑕᖏᑦ ᒪᕐᕈᐃᓄᒃ ᑑᒑᓕᓐᓄᑦ ᕿᓚᓗᒐᒡᒍᑎᓄᑦ.  

• ᓴᖅᑭᖅᑎᑕᐅᓂᖓ ᐱᔭᕇᖅᑕᐅᑎᓪᓗᒍ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ (DFO) ᒫᓐᓇ 

ᐱᓕᕆᐊᖃᓕᖅᑐᑦ ᐱᕙᓪᓕᐊᑎᑕᐅᓂᖓ ᐊᐅᓚᑦᑎᓂᕐᒧᑦ ᐊᒻᒪ ᖃᐅᔨᓴᖃᑦᑕᓂᕐᒧᑦ ᐸᕐᓇᐅᑎᓂᑦ ᑖᒃᑯᐊ 

ᓇᔪᖅᑕᐅᔪᑦ ᐊᐅᓚᓂᖃᑦᑎᐊᕐᓗᑎ ᑎᑭᑦᑎᓂᕐᒧᑦ ᐱᔭᐅᔪᒪᔪᓂᑦ ᓴᐳᒻᒥᑦᑎᓂᕐᒧᑦ ᑐᕌᒐᖏᓐᓂ. ᑖᓐᓇ 

ᐃᖅᑲᓇᐃᔮᖑᔪᖅ ᑐᑭᒧᐊᖅᑎᑕᐅᔪᖅ ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐊᒻᒪ ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ ᐊᒡᒍᑐᖅᓯᒪᔪᑦ ᐅᑭᐅᑕᖅᑐᒥ 

ᐊᕕᑦᑐᖅᓯᒪᔪᒧᑦ.  

https://www.dfo-mpo.gc.ca/oceans/oecm-amcepz/refuges/hattonbasin-bassinhatton-eng.html
https://www.dfo-mpo.gc.ca/oceans/oecm-amcepz/refuges/davisstrait-detroitdavis-eng.html
https://www.dfo-mpo.gc.ca/oceans/oecm-amcepz/refuges/diskofan-eng.html


• ᑐᑭᒧᐊᖅᑎᑦᑎᓗᓂ ᐸᕐᓇᐅᑦ ᐱᕙᓪᓕᐊᑎᑕᐅᓂᖓᓄᑦ, ᑐᑭᒧᐊᖅᑎᑦᑎᔩᑦ ᑲᑎᒪᔨᕋᓛᑦ ᓴᖅᑭᖅᑎᑕᐅᓯᒪᔪᑦ 

ᐃᓚᒋᔭᐅᔪᓪᓗᑎ ᓄᓇᕗᑦ ᒐᕙᒪᒃᑯᑦ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᓄᓇᕗᑦ ᑐᓐᖓᕕᒃ ᓯᒥᖓᑦ, 

ᓄᓇᑦᓯᐊᕗᑦ ᒐᕙᒪᒃᑯᑦ, ᐊᒻᒪ ᐊᑕᐅᓯᖅ ᑕᑯᓐᓇᖅᑎ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓂ. 

• ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐱᖃᓯᐅᔾᔨᔪᑦ: 

o ᑎᑎᕋᖅᑕᐅᒋᐊᓐᖓᕐᓂᖏᑦ ᓴᓴᓯᒪᑦᑕᐅᑎᒋᔪᑦ ᐊᒻᒪ ᐃᓄᓕᖏᑦ ᐊᑐᓂ ᐸᕐᓇᐅᒻᒧᑦᒪ, ᐊᒻᒪ, 

o ᑐᓴᖅᑎᑦᑎᒋᐊᕐᓂᖅ ᐱᔾᔪᑕᐅᔪᓂᑦ ᖃᐅᔨᓴᓂᖃᖅᑐᓂᑦ (ᓲᕐᓗ ᐃᓕᓐᓂᐊᕐᓂᓕᕆᓂᕐᒧᑦ, 

ᐃᒪᕐᒥᐅᑕᓄᑦ ᐊᒻᒪ ᐆᒪᔪᓄᑦ ᑲᑎᒪᔩᑦ, ᐃᖃᓗᓕᕆᖃᑦᑕᖅᑐᓄᑦ ᑭᒡᒐᖅᑐᐃᔩᑦ, ᐃᓄᐃᑦ 

ᑲᑐᔾᔨᖃᑎᒌᖏᑦ, ᐊᒻᒪ ᒐᕙᒪᐅᖏᑦᑐᑦ ᑲᑐᔾᔨᖃᑎᒌᑦ, ᐊᒻᒪ ᐊᓯᖏᑦ) ᑐᓴᖅᑎᑦᑎᓂᖃᕐᓗᑎ 

ᐱᕙᓪᓕᐊᑎᑕᐅᓂᖏᓐᓄᑦ ᐊᑐᓂ ᐸᕐᓇᐅᑏᑦ. 

• ᐃᓄᓐᓂᑦ ᑐᓴᖅᑎᑦᑎᓂᕐᒧᑦ ᐊᒻᒪ ᐅᔾᔨᕈᓱᑎᑦᑎᓂᕐᒧᑦ ᐃᒪᕐᓂᑦ ᓴᐳᒻᒥᔭᐅᔪᓂᑦ ᑲᔪᓰᓐᓇᖅᑐᖅ 

ᓯᕗᓪᓕᐸᐅᔾᔭᐅᓪᓗᓂ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖁᕕᐊᓱᑦᑐᑦ ᑕᑯᔅᓴᐅᑎᑦᑎᓗᑎ 

2 ᒥᓂᑦ ᑎᑎᖅᑐᒐᖅᓯᒪᔪᓂᑦ ᑕᕐᕆᔭᕐᒥᑦ ᓴᖅᑭᖅᑎᑕᐅᓚᐅᖅᑐᑦ ᐊᐅᔭᖓᓂ 2023 

ᑕᑯᔅᓴᐅᑎᑦᑎᓂᖃᖅᑐᑦ ᐅᑭᐅᑕᖅᑐᒥ ᐱᖓᓱᓂᑦ ᐃᒪᖏᓐᓂ ᐆᒪᔪᖃᕐᕕᐅᔪᓂᑦ ᐊᒻᒪ ᑭᓱᓂᑦ 

ᓴᐳᒻᒥᕙᑦᑕᖏᓐᓂᑦ. 

o ᐃᓄᒃᑎᑐᑦ: ᐅᑭᐅᖅᑕᖅᑑᑉ ᐃᒪᕕᖕᒥ ᓴᐳᒻᒥᔭᐅᕖᑦ – YouTube 

o ᖃᓪᓗᓈᑎᑐᑦ: The Arctic's Marine Refuges – YouTube 

2. ᑕᓪᓗᕈᑎᐅᑉ ᐃᒪᖓ ᓄᓇᖅᐸᓯᒻᒥ ᐃᖃᓗᓕᕆᓂᕐᒧᑦ ᑲᑎᒪᓂᖓ 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᖃᖅᑐᑎᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂ (QIA) ᑕᓪᓗᕈᑎᐅᑉ ᐃᒪᖓ ᓄᓇᖅᐸᓯᒻᒥ ᐃᖃᓗᓕᕆᓂᕐᒧᑦ ᑲᑎᒪᓂᖃᓚᐅᖅᑐᑦ 

ᒥᑦᑎᒪᑕᓕᒻᒥ ᕕᕝᕗᐊᕆ 28 ᑎᑭᑦᑐᒍ ᒫᑦᓯ 2, 2023. ᑖᓐᓇ ᑲᑎᒪᓂᐅᔪᖅ ᐱᑕᖃᕆᐊᖃᖅᑎᑕᐅᔪᖅ 

ᐃᓚᖓ 16 “ᕿᓂᕐᓂᖅ ᐃᖃᓗᓕᕆᕕᔅᓴᐅᔪᓐᓇᖅᑐᓂᑦ” ᑕᓪᓗᕈᑎᐅᑉ ᐃᒪᖓ ᐃᓄᓐᓄᑦ ᐊᑦᑐᖅᑕᐅᔪᑦ 

ᐊᒻᒪ ᐃᑲᔫᓯᐊᓄᑦ ᐊᖏᕈᑦ.  

• ᑲᑎᒪᓂᕐᒧᑦ ᑐᕌᒐᖏᑦ ᐱᖃᓯᐅᔾᔨᓚᐅᖅᑐᑦ ᑐᑭᓯᒋᐊᕈᑎᖃᖅᑎᑦᑎᓪᓗᑎ ᐊᒻᒪ ᑭᓱᓕᕆᔾᔪᑎᓂᑦ, 

ᐋᖅᑭᒋᐊᖅᑕᐅᓂᖏᑦ ᑐᑭᓯᐅᒪᓂᖕᔭᑦᑎᓐᓂᑦ ᓄᓇᓕᒻᒧᑦ ᓯᕗᓪᓕᐅᔾᔭᐅᔭᕆᐊᓖᑦ ᐊᒻᒪ 

ᐸᕐᓇᐅᑎᓕᐅᓂᕐᒥᑦ, ᐊᒻᒪ ᑲᔪᖏᖅᓴᐃᓂᕐᒥᑦ ᐃᓕᕆᖃᑎᒌᓐᓂᐅᔪᓂᑦ ᐊᒻᒪ ᐱᕈᖅᑎᑦᑎᓗᓂ 

ᐱᓕᕆᖃᑎᒌᓐᓂᐅᔪᓂᑦ (ᐊᔾᔨᙳᐊᖅ 1). ᐊᒥᓱᒐᓚᓐᓄᑦ ᐊᕐᕌᒍᓄᑦ ᑮᓇᐅᔭᖃᖅᑎᑕᐅᓂᕐᒧᑦ ᐊᖏᕈᑦ 

ᐊᑎᓕᐅᖅᑕᐅᓚᐅᖅᑐᖅ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐃᑲᔪᓱᖅᑐᑎ ᑲᑎᒪᓂᕐᒧᑦ ᐊᒻᒪ 

ᕿᓂᓂᕐᒧᑦ ᐃᖃᓗᓕᕆᕕᔅᓴᐅᔪᓐᓇᖅᑐᓂᑦ. 

• ᐃᑉᐱᐊᕐᔪᒃ, ᑲᖏᖅᑐᒑᐱᒃ, ᒥᑦᑎᒪᑕᓕᒃ ᐊᒻᒪ ᖃᐅᓱᐃᑦᑐᖅ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ 

ᐃᓚᒋᔭᐅᖃᑕᐅᓚᐅᖅᑐᑦ ᑲᑎᒪᓂᐅᔪᓂᑦ, ᐃᓚᒋᔭᐅᓪᓗᑎ ᓄᓇᕗᑦ ᒐᕙᒪᒃᑯᑦᒪ ᐱᓕᕆᖃᑦᑕᖅᑐᑦ ᐊᒻᒪ 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᖃᐅᔨᓴᓂᕐᒧᑦ. ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ 

ᑲᓇᑕᒥ ᐊᒻᒪ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ ᐃᓚᒋᔭᐅᑎᑦᑎᓚᐅᖅᑐᑦ ᐃᑳᕐᕕᑯᓐᓂᑦ, ᒪᒃᑯᑦᑐᓄᑦ 

ᑎᒥᐅᔪᖅ ᒥᑦᑎᒪᑕᓕᒻᒥ, ᐃᓚᒋᔭᐅᖃᑕᐅᓗᑎ ᑲᑎᒪᓂᐅᔪᒥᑦ. ᒪᒃᑯᑦᑐᐃᑦ ᑲᖏᖅᑐᒑᐱᒻᒥ ᐊᒻᒪ 

ᐃᑉᐱᐊᔪᒻᒥ ᐃᓚᒋᔭᐅᖃᑕᐅᓚᐅᕐᒥᔪᑦ. ᑲᑎᒪᓂᐅᔪᖅ ᑲᑎᑦᑎᑦᑎᓚᐅᖅᑐᖅ ᐅᖓᑖᓃᑦᑐᓂᑦ 50 ᐃᓄᓐᓂᑦ 

ᒥᑦᑎᒪᑕᓕᒻᒧᑦ 2.5 ᐅᓪᓘᓐᓄᒃ ᑲᑎᒪᓂᕐᒧᑦ ᐊᒻᒪ ᐊᑕᖏᖅᑐᒍ ᑲᔪᓯᓂᖃᑦᑎᐊᓚᐅᖅᑐᖅ.  

• ᑭᖑᓪᓕᕐᒥᑦ ᐱᓕᕆᐊᖑᓂᐊᖅᑐᑦ ᐱᖃᓯᐅᔾᔨᔪᑦ: 

o ᐳᓚᕋᖅᑐᒋᑦ ᐊᑐᓂ ᓄᓇᓖᑦ ᓴᖅᑭᑎᑎᓪᓗᑕ “ᑭᓱᐃᑦ ᑐᓴᓚᐅᖅᑕᕗᑦ” ᐅᓂᒃᑳᓂᑦ ᑲᑎᒪᓂᕐᒧᑦ, 

ᐊᒻᒪ, 

o ᑎᑎᕋᕐᓂᖅ ᓇᓖᕌᕋᔅᓴᒥᑦ ᐸᐃᑉᐹᒥᑦ, ᐱᑕᖃᕆᐊᖃᖅᑎᑕᐅᔪᓂᑦ ᐃᓄᓐᓄᑦ ᐊᑦᑐᖅᑕᐅᔪᓄᑦ ᐊᒻᒪ 

ᐃᑲᔫᓯᐊᓄᑦ ᐊᖏᕈᑦ, ᓇᓗᓇᐃᔭᐃᓂᖃᖅᑐᑦ ᑭᖑᓪᓕᕐᒥ ᐱᓕᕆᐊᖑᔪᓐᓇᓂᐊᖅᑐᓂᑦ ᓯᕗᓂᔅᓴᒥ 

https://can01.safelinks.protection.outlook.com/?url=https%3A%2F%2Fwww.youtube.com%2Fwatch%3Fv%3DvSoOhfNkWWg&data=05%7C01%7CCorinne.Stairs%40dfo-mpo.gc.ca%7Cb411d23de99d47c7a00d08db7756aed0%7C1594fdaea1d94405915d011467234338%7C0%7C0%7C638234986426182091%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=PKw1QQW4gFLSFEpS48C0lRRU5DLvE7DygtR2nhhZZ2Y%3D&reserved=0
https://can01.safelinks.protection.outlook.com/?url=https%3A%2F%2Fwww.youtube.com%2Fwatch%3Fv%3DxWcQJDpO0gs%26t%3D6s&data=05%7C01%7CCorinne.Stairs%40dfo-mpo.gc.ca%7Cb411d23de99d47c7a00d08db7756aed0%7C1594fdaea1d94405915d011467234338%7C0%7C0%7C638234986426182091%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=IGCAwMnBT6kIU2f4gF0AJoTy8wsc8rBmsgoKVTDnzzY%3D&reserved=0


ᐃᓱᒪᒋᔭᖃᓂᕐᒧᑦ ᐅᕝᕙᓘᓐᓃᑦ ᕿᓂᓂᕐᒧᑦ ᐃᖃᓗᓕᕆᕕᔅᓴᐅᔪᓐᓇᖅᑐᓂᑦ ᐃᓗᐊᓂ ᐊᒻᒪ 

ᐊᑦᑐᐊᓂᖃᖅᑐᓂ ᑕᓪᓗᕈᑎᐅᑉ ᐃᒪᖓᓄ. 

 

3. ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᖃᐅᔨᓴᖅᑕᐅᕕᖏᑦ 

 

• ᓴᕐᕙᕐᔪᐊᖅ, ᑲᓇᑕᐅᑉ ᐃᓚᒋᔭᖓ ᐅᐊᓐᖓᓂ ᓯᑯᔪᐃᑦᑐᖅ, ᐅᐊᓐᓇᖓᓃᑦᑐᖅ ᑕᓪᓗᕈᑎᐅᑉ 

ᐃᒪᖓᓂ. ᓯᓚᕐᔪᐊᒥ ᓯᑯᔪᐃᑦᑐᖅ ᓇᓗᓇᐃᖅᑕᐅᒐᔪᑦᑐᖅ ᐱᑭᐊᓚᓱᕐᓱᐊᖅ ᑲᓛᖦᖠᓱᑦ, ᐅᕝᕙᓘᓐᓃᑦ 

ᐱᖓᓐᓇᖓᓂ ᐊᑯᑭᑦᑐᑦ. ᑐᐊᑦᑑᑎᑯᓗᐃᑦ ᐃᑲᕋᓴᐃᑦ ᓂᓚᒻᒧᑦ ᓄᐊᕝᕕᐅᕙᑦᑐᑦ 

ᐃᑳᕈᑎᐅᔪᓐᓇᓕᖅᐸᑦᑐᑎᒃ ᑲᓇᑕᒥᑦ ᐊᑯᑭᑦᑐᓄᑦ ᐊᒻᒪ ᐅᑎᒧᑦ, ᓴᓇᓯᒪᓕᖅᐸᑦᑐᓂ 

ᐊᖏᓛᖑᖃᑕᐅᔪᖅ ᓴᖅᑭᐸᑦᑐᓂ ᓯᑯᔪᐃᑦᑐᐃᑦ ᐊᑯᓐᓂᖏᓐᓂ ᓯᑯᐃᑦ ᐅᑭᐅᖅᑕᖅᑐᒥ. 

• ᕿᑭᖅᑕᐃᑦ ᓇᓗᓇᐃᖅᓯᔪᑦ ᐃᒪᖏᓐᓂ ᐃᓗᐊᓂ ᐊᒻᒪ ᖃᓂᒋᔭᖏᓐᓂ ᓴᓂᑭᓗᐊᖅ, ᓄᓇᓕᐅᔪᖅ 

ᓴᓂᑭᓗᐊᖅ ᓇᒦᕝᕕᒋᔭᖓ. ᑖᓐᓇ ᓇᒦᓐᓂᖓ ᐱᒻᒪᕆᐅᔪᖅ ᐱᑭᐅᕐᕕᐅᓪᓗᓂ ᐊᒻᒪ 

ᓂᕆᕕᐅᖃᑦᑕᖅᑐᓂ ᓇᔪᖅᑕᐅᔪᑦ ᐊᒥᓱᓄᑦ ᒥᑎᕐᓄᑦ ᐊᒻᒪ ᐃᑲᔪᕐᒥᔪᑦ ᐊᒥᓱᓂᑦ ᐃᒪᕐᒥᐅᑕᓂᑦ 

ᐆᒪᔪᓂᑦ. 

• ᓴᕐᕙᕐᔪᐊᖅ ᐊᒻᒪ ᕿᑭᖅᑕᐃᑦ ᓇᓗᓇᐃᖅᑕᐅᓯᒪᔪᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᒃᑯᑦ (QIA) 

2022 ᑎᑎᕋᖅᑕᐅᓯᒪᔪᑦ ᐃᑲᔪᕐᓗᒋᑦ ᐊᕕᑦᑐᖅᓯᒪᔪᒧᑦ ᓴᐳᒻᒥᑦᑎᓂᕐᒧᑦ ᐊᑐᖅᑕᐅᓂᖓ ᐊᒻᒪ 

ᑐᓂᓯᓂᖃᕐᓗᑎ ᓯᕗᒧᒋᐊᖅᑎᑦᑎᔪᓂᑦ ᐃᓄᓐᓄᑦ ᑐᑭᒧᐊᖅᑎᑕᐅᔪᓂᑦ ᓴᐳᒻᒥᑦᑎᓂᕐᒧᑦ ᕿᑭᖅᑕᓂ 

ᐊᕕᑦᑐᖅᓯᒪᔪᒥᑦ.  

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᐃᓚᒋᓪᓗᒋᑦ ᐊᕙᑎᓕᕆᔨᒃᑯᑦ ᐊᒻᒪ ᓯᓚᖓᓄ 

ᐊᓯᔾᔨᕐᓂᖓᓄᑦ ᑲᓇᑕᒥ (ECCC) ᐊᒻᒪ ᐃᖏᕋᔪᓕᕆᔨᒃᑯᑦ ᑲᓇᑕᒥ, ᑐᑭᒧᐊᖅᑎᑦᑎᔪᑦ ᒐᕙᒪᓕᒫᒧᑦ 

ᐋᔩᖃᑎᒌᓐᓂᕐᒧᑦ ᐃᓄᓐᓄᑦ ᐊᑦᑐᖅᑕᐅᔪᓂᑦ ᐊᒻᒪ ᐃᑲᔫᓯᐊᓂᑦ ᐊᖏᕈᒻᒥᑦ (IIBA) ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᖏᓐᓂᑦ ᐃᑲᔪᕐᓗᑎ ᐃᓄᓐᓄᑦ ᑐᑭᒧᐊᖅᑎᑕᐅᔪᑦ ᓴᐳᒻᒥᑦᑎᓂᕐᒧᑦ ᐊᒻᒪ ᐊᐅᓚᑦᑎᓂᕐᒧᑦ 

ᐱᕕᔅᓴᐅᔪᓐᓇᖅᑐᓂᑦ ᑕᒪᒃᑭᖏᓐᓄᑦ ᓴᕐᕙᕐᔪᐊᖅ ᐊᒻᒪ ᕿᑭᖅᑕᐃᑦ ᖃᐅᔨᓴᕐᕕᒋᔭᐅᔪᑦ. 

• ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᑲᑎᒪᔨᕋᓛᖏᑦ (ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ, ᑲᓇᑕᐅᑉ 

ᒐᕙᒪᒃᑯᖏᑦ, ᓄᓇᕗᑦ ᒐᕙᒪᒃᑯᑦ) ᐃᓚᒋᔭᐅᑎᑦᑎᓂᐊᖅᑐᑦ ᑎᓴᒪᐅᔪᓐᖏᒑᕐᑐᓂᑦ ᓄᓇᓕᓐᓂ 

ᕿᑭᖅᑖᓗᒻᒥ ᒪᕐᕉᓐᓂ ᓄᓇᓖᓐᓂ ᐳᓚᕋᕐᓂᐅᔪᓂᑦ ᐅᑐᐱᕆᒥ ᐊᒻᒪ ᓄᕕᐱᕆ 

ᑐᑭᓯᒋᐊᕈᑎᖃᖅᑎᑦᑎᓗᑎ ᐊᒻᒪ ᑐᓴᕐᕕᖃᕈᒪᓗᑎ ᑖᒃᑯᓇᖓᑦ ᒪᕐᕉᓐᓂᒃ ᖃᐅᔨᓴᕐᕕᒋᔭᐅᔫᓐᓂᒃ. 

ᓄᓇᓕᓐᓂᑦ ᑲᑎᒪᑎᑦᑎᑲᓐᓂᕐᓂᐅᔪᑦ ᓂᕆᐅᒋᔭᐅᔪᑦ ᐅᑭᐅᖓᓂ 2024 ᑐᔅᓯᕌᒧᑦ 

ᒪᓕᑦᑕᐅᔭᕆᐊᓕᓐᓄᑦ ᐃᓗᓕᖏᓐᓄᑦ.  

• ᐊᑕᖏᖅᑐᒋᑦ ᐃᓄᐃᑦ ᐱᔪᓐᓇᐅᑎᖏᑦ ᓄᓇᕗᒻᒧᑦ ᐊᖏᕈᒻᒥᑦ, ᐱᖃᓯᐅᑎᓪᓗᑎ ᐊᖑᓇᓱᓐᓂᕐᒧᑦ 

ᐱᔪᓐᓇᐅᑏᑦ, ᐃᑉᐱᒋᔭᐅᑦᑎᐊᓂᐊᖅᑐᑦ ᓴᖅᑭᖅᑎᑕᐅᓂᖓᓄᑦ ᐊᒻᒪ ᐊᐅᓚᑦᑎᓂᕐᒧᑦ ᐃᒪᐃᑦ 

ᓴᐳᒻᒥᔭᐅᔪᑦ ᓇᒦᓐᓂᖏᓐᓄᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᔪᓐᓇᐅᑎᖏᑦ, 

ᐱᓕᕆᒋᐊᓕᖏᑦ ᐊᒻᒪ ᐊᐅᓚᓂᖏᑦ ᐃᑉᐱᒋᔭᐅᑦᑎᐊᓂᐊᕐᑐᑦ. 

• ᐃᓄᓐᓂᑦ ᑲᑎᒪᑎᑦᑎᓂᖃᓚᐅᖅᑎᓪᓗᒋᑦ ᐊᒻᒪ ᐱᕙᓪᓕᐊᑎᑕᐅᓂᖓ ᒪᓕᑦᑕᐅᔭᕆᐊᓕᓐᓄᑦ 

ᐊᑐᖅᑕᐅᓂᖓ (ᐊᑕᖏᖅᑐᒋᑦ ᐱᑕᖃᕆᐊᖃᖅᑎᑕᐅᔪᓂᑦ ᐊᑖᓂ ᓄᓇᕗᒻᒧᑦ ᐊᖏᕈᑦ ᑎᑭᑕᐅᓗᑎ), 

ᐃᓄᓐᓄᑦ ᑕᑯᔅᓴᐅᑎᑕᐅᓛᖅᑐᑦ ᑲᓇᑕᒥ ᐅᖃᓕᒫᒐᖏᓐᓂ I ᐱᔭᕇᖅᑕᐅᓂᐊᖅᑐᑦ.  

o ᐅᖃᐅᔾᔨᒋᐊᕈᑏᑦ ᐅᕝᕙᓘᓐᓃᑦ ᑐᑭᒧᐊᖅᑎᑦᑎᓂᕐᒧᑦ ᑐᔅᓯᕌᒧᑦ ᑲᑎᒪᑎᑦᑎᓂᕐᒧᑦ 

ᐊᑐᖅᑕᐅᓂᖓ ᐅᕝᕙᓘᓐᓃᑦ ᖃᐅᔨᓴᕐᑯᒋᔭᐅᔪᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ ᑲᑎᒪᔨᕋᓛᓄᑦ ᖁᕕᐊᒋᔭᐅᒐᔭᖅᑐᑦ ᖃᖓᑐᐃᓐᓇᒃᑯᑦ ᐱᔭᐅᓗᑎ. 

• ᑎᑎᕋᖅᓯᒪᔪᓂᑦ ᑐᓂᔭᐅᔪᑦ ᕿᑭᖅᑕᐃᑦ ᐊᒻᒪ ᓴᕐᕙᕐᔪᐊᖅ ᐃᒪᐃᑦ ᓴᐳᒻᒥᔭᐅᓂᖏᑦ ᒥᓂᔅᑕᒧᑦ 

ᑎᓕᓯᔾᔪᑎᖓᓄᑦ, ᐱᐱᖃᓯᐅᑎᓪᓗᑎ ᑐᔅᓯᕌᖑᔪᑦ ᒪᓕᑦᑕᐅᔭᕆᐊᓖᑦ ᐊᒻᒪ ᓄᓇᓕᒻᒧᑦ 



ᐃᑲᔪᖅᑕᐅᓂᕐᒧᑦ ᑎᑎᖅᑲᐃᑦ, ᑐᓂᔭᐅᓂᐊᖅᑐᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᕿᒥᕐᕈᔭᐅᓗᑎ ᐊᒻᒪ ᐃᓱᒪᒋᔭᐅᒃᑲᓂᕐᓗᑎ ᑲᑎᒪᔨᓄᑦ ᐊᖏᖅᑕᐅᓂᖓᓄ (ᓂᕆᐅᒋᔭᐅᔪᖅ 

ᕕᕝᕗᐊᕆ 2025) ᓴᖅᑭᔮᖅᑎᑕᐅᓚᐅᖅᑎᓐᓇᒋᑦ ᑲᓚᑕᒥ ᐅᖃᓕᒫᒐᐃᑦ II ᐊᒻᒪ 

ᓇᓗᓇᐃᖅᑕᐅᓂᖏᓐᓄᑦ.  

  

4. ᑐᕙᐃᔪᐃᑦᑐᖅ ᐃᒪᖓ ᓴᐳᒻᒥᔭᐅᕕᖓ  

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᑎᒥᖓᑦ, ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᖏᑦ, ᐊᒻᒪ ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᒌᓕᖅᓯᒪᔪᑦ ᓯᕗᒧᒋᐊᖅᑎᑕᐅᓗᑎ 

ᓈᒻᒪᓐᓂᖓᓄᑦ ᖃᐅᔨᓴᓂᕐᒧᑦ ᐃᓱᒪᒋᓗᒍ ᐊᑯᓂᐅᔪᒧᑦ ᓴᐳᒻᒥᔭᐅᓂᖓᓄᑦ ᑐᕙᐃᔪᐃᑦᑐᖅ. 

ᑐᕙᐃᔪᐃᑦᑐᖅ ᐅᐊᓐᓇᖓᓃᑦᑐᖅ ᐊᐅᓱᐃᑦᑑᑉ ᕿᑭᖅᑖᓗᐊᓂ, ᐃᓗᓕᖃᖅᑐᖅ ᐱᑐᖃᐅᓛᓂᑦ ᐊᒻᒪ 

ᐃᔾᔪᓛᓂᑦ ᓯᑯᑐᖃᓂᑦ ᑲᓇᑕᒥ ᐅᑭᐅᑕᖅᑐᖓᓂ ᐊᒻᒪ ᓴᐳᒻᒥᔭᐅᔪᖅ ᐱᒻᒪᕆᐅᓪᓗᓂ 

ᐆᒪᔪᖃᕐᕕᐅᔪᖅ ᓯᑯᓄᑦ ᐊᑦᑐᐊᓂᓕᓐᓄᑦ ᐆᒪᔪᓄᑦ ᓯᕗᓂᔅᓴᒥ.  

• ᓇᒦᓐᓂᖓ ᓴᐳᒻᒥᔭᐅᓚᐅᖅᑐᖅ 5-ᐊᕐᕌᒍᓄᑦ ᒥᓂᔅᑕᒧᑦ ᑎᓕᓯᔾᔪᑎᖓᓄᑦ ᐃᒪᐃᑦ ᓴᐳᒻᒥᔭᐅᓂᖏᑦ 

ᓇᒦᓐᓂᖓ (MPA) ᐊᑖᓂ ᐃᒪᕐᓄᑦ ᐱᖁᔭᖅ 2019-ᒥᑦ ᐱᓕᕆᖃᑎᖏᓐᓂᑦ ᐱᕕᖃᖅᑎᑦᑎᓗᑎ 

ᐱᔭᕇᖅᓯᓗᑎ ᓈᒻᒪᓐᓂᖓᓄᑦ ᖃᐅᓕᓴᓂᕐᒧᑦ ᐊᒻᒪ ᓴᖅᑭᑎᑦᑎᓗᑎ ᐊᑯᓂᐅᔪᒧᑦ ᓴᐳᒻᒥᑎᔾᔪᑎᓂᑦ 

ᐊᑐᓕᖁᔭᐅᒍᑎ. 

• ᑐᕙᐃᔪᐃᑦᑐᖅ ᑲᑎᒪᔨᕋᓛᖏᑦ, ᐃᓚᒋᔭᐅᔪᓪᓗ ᐊᑕᖏᖅᑐᒋᑦ ᑎᒥᐅᔪᓂᑦ ᑲᔪᓯᑎᑦᑎᔪᑦ ᐱᓇᓱᐊᖅᑐᑎ 

ᓴᖅᑭᖅᑎᑕᐅᓂᖓᓄᑦ ᑐᖏᓕᖓ ᒥᓂᔅᑕᒧᑦ ᑎᓕᓯᔾᔪᑎᖓ ᐃᒪᕐᒥ ᓴᐳᒻᒥᑦᑎᓂᕐᒧᑦ ᑐᕙᐃᔪᐃᑦᑐᕐᒥᑦ, 

ᑐᔅᓯᕌᖑᑎᓪᓗᒍ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.  

• ᑎᑎᕋᖅᓯᒪᔪᑦ ᑐᓂᔭᐅᓂᖏᑦ ᑐᔅᓯᕌᐅᒻᒧᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᕿᒥᕐᕈᓂᐊᖅᑕᖏᓐᓂ ᐊᒻᒪ ᐊᖏᖅᑕᐅᓂᖏᓐᓄᑦ ᓂᕆᐅᒋᔭᐅᔪᑦ ᐅᐱᕐᖔᓂ/ᐊᐅᔭᕈᕋᑖᕐᓂᖓᓂ 

2024 ᐃᓄᐃᑦ ᐅᖃᐅᓯᔅᓴᖃᕐᕕᖃᓚᐅᖅᑎᓪᓗᒋᑦ (ᑲᓇᑕᒥ ᐅᖃᓕᒫᒐᐃᑦ I). 

 

5. ᕿᑭᖅᑕᖓ ᓴᓪᓖᑦ ᓇᒦᓐᓂᖓ ᐱᔪᒪᓂᕆᔭᐅᔪᖅ 

• ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ ᐊᒻᒪ ᑭᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᑦ 

ᐱᓕᕆᖃᑎᒌᓕᖅᓯᒪᔪᑦ ᓯᕗᒧᒋᐊᖅᑎᑕᐅᓗᓂ ᓴᓪᓖᑦ ᕿᑭᖅᑕᖓ ᓇᒦᓐᓂᖓ ᐱᔪᒪᓂᖃᓂᕐᒧᑦ 

ᓇᓗᓇᐃᖅᑕᐅᔪᓐᓇᕐᓂᖓᓄᑦ ᓄᑖᖑᓗᓂ ᐃᒪᕐᓄᑦ ᐱᖁᔭᖅ ᓴᐳᒻᒥᔭᐅᔪᓂᑦ ᓇᒦᓐᓂᖓ.  

• ᓴᓪᓖᑦ ᕿᑭᖅᑕᖓ ᓇᒦᓐᓂᖓ ᐱᔪᒪᓂᕆᔭᐅᔪᖅ ᐱᖃᓯᐅᔾᔨᔪᑦ ᓄᓇᖅᐸᓯᒻᒥ ᐃᒪᖓ ᖃᓂᒋᔭᖓᓂ 

ᓴᓪᓖᑦ ᕿᑭᖅᑕᖓ ᐊᒻᒪ ᐃᓪᓗᓕᒑᕐᔪᒃ ᑭᕙᓪᓕᕐᒥᑦ ᓄᓇᕗᑦ. ᑭᖑᓪᓕᖅᐹᒥ ᑭᓪᓕᖓ 

ᐱᑕᖃᕈᓐᓇᑐᐃᓐᓇᕆᐊᖃᖅᑐᒥᑦ ᓯᕗᓂᔅᓴᒥ ᐃᒪᕐᓂᑦ ᓴᐳᒻᒥᔭᐅᔪᓂᑦ ᓇᒦᒻᓐᓂᖓ 

ᑐᓐᖓᓂᖃᓂᐊᖅᑐᑦ ᖃᐅᔨᓴᕐᓂᐅᔪᓂᑦ ᐊᒻᒪ ᑲᑎᒪᑎᑦᑎᓂᐅᔪᓂᑦ.  

• ᐊᑕᖏᖅᑐᒋᑦ ᐃᓄᐃᑦ ᐱᔪᓐᓇᐅᑎᖏᑦ ᓄᓇᕗᒻᒧᑦ ᐊᖏᕈᒻᒥᑦ, ᐱᖃᓯᐅᑎᓪᓗᑎ ᐊᖑᓇᓱᓐᓂᕐᒧᑦ 

ᐱᔪᓐᓇᐅᑏᑦ, ᐃᑉᐱᒋᔭᐅᑦᑎᐊᓂᐊᖅᑐᑦ ᓴᖅᑭᖅᑎᑕᐅᓂᖓᓄᑦ ᐊᒻᒪ ᐊᐅᓚᑦᑎᓂᕐᒧᑦ ᐃᒪᐃᑦ 

ᓴᐳᒻᒥᔭᐅᔪᑦ ᓇᒦᓐᓂᖏᓐᓄᑦ. ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐱᔪᓐᓇᐅᑎᖏᑦ, 

ᐱᓕᕆᒋᐊᓕᖏᑦ ᐊᒻᒪ ᐊᐅᓚᓂᖏᑦ ᐃᑉᐱᒋᔭᐅᑦᑎᐊᓂᐊᕐᑐᑦ. 

• ᓇᓗᓇᐃᔭᖅᑕᐅᓯᒪᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᑭᖑᓪᓕᖅᐹᒥ 

ᑲᑎᒪᓂᖃᖅᑎᓪᓗᒋᑦ, ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ, ᑭᕙᓪᓕᖅ ᐃᓄᐃᑦ 

ᑲᑐᔾᔨᖃᑎᒌᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᐃᒪᒋᔭᐅᑎᑦᑎᓂᐊᖅᓯᒪᔪᑦ ᑕᓪᓕᒪᓂᑦ ᓄᓇᓕᓐᓂᑦ 

ᖃᓂᒋᔭᖏᓐᓃᑦᑐᑦ ᓴᓪᓖᑦ ᕿᑭᖅᑕᖓ ᓇᒦᓐᓂᖓ ᐱᔪᒪᓂᕆᔭᐅᔪᒥᑦ (ᖃᒪᓂᑦᑐᐊᖅ, ᐃᓪᓗᓕᒑᕐᔪᒃ, 

ᓴᓪᓖᑦ, ᓇᐅᔮᑦ ᐊᒻᒪ ᑲᖏᕐᖠᓂᖅ), ᒪᕐᕉᓐᓂᒃ ᓄᓇᓕᓐᓂᑦ ᐳᓚᕋᕐᓂᐅᔪᓂᑦ ᑐᓴᖅᑎᑦᑎᓗᑕ ᐊᒻᒪ 



ᑐᓴᕐᕕᖃᕐᓗᑕ ᐃᒪᕐᒥ ᓴᐳᒻᒥᔭᐅᔪᒥᑦ ᓇᒦᓐᓂᖓ ᑐᔅᓯᕋᐅᒻᒧᑦ, ᐅᑭᐊᔅᓵᖓᓂ 2023 ᐊᒻᒪ 

ᐅᑭᐅᖓᓂ 2024. 

• ᓯᕗᓪᓕᖅ ᐳᓚᕋᕐᓂᐅᔪᖅ ᐋᖅᑭᑦᑕᐅᓯᒪᔪᖅ ᓄᕕᐱᕆ 2023, ᐊᒻᒪ ᐃᑲᔪᕐᓂᐊᖅᑐᑦ 

ᐋᖅᑭᒋᐊᖅᓯᑎᐊᕐᓗᑎ ᑎᑎᕋᖅᑕᐅᒋᐊᓐᖓᖅᓯᒪᔪᓂᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ ᓇᒦᓐᓂᖓ ᑐᔅᓯᕋᐅᒻᒧᑦ 

ᑐᓐᖓᓂᖃᖅᑐᑦ ᑲᑎᒪᑎᑦᑎᓂᐅᔪᓂᑦ. ᐱᖃᓯᐅᔾᔨᓂᐊᖅᑐᑦ ᓇᓗᓇᐃᔭᖅᓯᒪᓂᖏᑦ 

ᑐᑭᓯᒋᐊᕈᑎᓪᓗᐊᑕᐃᑦ ᖃᐅᔨᓴᕐᓂᐅᔪᓂᑦ ᓇᒦᓐᓂᖓᓄᑦ; ᓴᐳᒻᒥᑦᑎᓂᕐᒧᑦ ᑐᕌᒐᖏᑦ, ᑐᔅᓯᕌᖑᓯᒪᔪᑦ 

ᑭᓪᓕᖏᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ ᓇᒦᓐᓂᖓᓄᑦ; ᐊᒻᒪ ᑐᔅᓯᕌᖑᓯᒪᔪᑦ ᐊᑐᖅᑕᐅᓂᐊᖅᑐᑦ 

ᒪᓕᒐᖃᖅᑎᑦᑎᔪᓐᓇᖅᑐᓂᑦ, ᑭᓪᓕᖃᖅᑎᑦᑎᓗᑎ, ᐅᕝᕙᓘᓐᓃᑦ ᐱᔪᓐᓇᑎᑦᑎᓗᑎ ᐱᓕᕆᔭᐅᔪᓂᑦ, 

ᒪᓕᓐᓂᖃᑦᑎᐊᖅᓗᑎ ᓄᓇᕗᒻᒧᑦ ᐊᖏᕈᒻᒥᑦ.  

• ᐊᑕᐅᑦᑎᒃᑰᖃᑎᖃᖅᑐᓂᑦ, ᓄᓇᓕᓐᓂ ᑲᑎᒪᑎᑦᑎᓂᐅᔪᓂᑦ, ᐱᓕᕆᖃᑎᒌᑦᑐᑦ ᕿᓂᓂᐊᖅᑐᑦ 

ᑎᒍᒥᐊᖅᑎᐅᖃᑕᐅᔪᓂᑦ ᑐᓴᕋᔅᓴᓂᑦ ᑎᑎᕋᖅᑕᐅᒋᐊᓐᖓᖅᓯᒪᔪᒧᑦ ᐃᒪᕐᒥ ᓴᐳᒻᒥᑦᑎᓂᕐᒧᑦ 

ᓇᒦᓐᓂᖓᓄᑦ ᑐᔅᓯᕋᐅᒻᒥᑦ, ᐱᖃᓯᐅᑎᓪᓗᑎ ᐅᔭᕋᓐᓂᐊᕋᔅᓴᐅᔪᓐᓇᖅᑐᑦ ᐊᒻᒪ ᐅᖅᓱᐊᓗᐃᑦ, 

ᐅᒥᐊᕐᔪᐊᑦ, ᐃᖃᓗᒐᓱᐊᕐᓂᖅ, ᐊᒻᒪ ᐳᓚᕋᖅᑐᓕᕆᓂᕐᒧᑦ ᐱᓕᕆᒧᓂᑦ. 

 

ᑎᑎᕋᖅᑐᖅ: ᐃᖃᓗᓕᕆᓂᕐᒧᑦ ᐊᒻᒪ ᐃᒪᕐᒥ ᐸᕐᓇᐃᓂᕐᒧᑦ ᐊᒻᒪ ᓴᐳᒻᒥᑦᑎᓂᕐᒧᑦ, ᐅᑭᐅᑕᖅᑐᒥᑦ – 

ᐃᖃᓗᓕᕆᔨᒃᑯᑦ ᐊᒻᒪ ᑕᕆᐅᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ: ᐅᑐᐱᕆ 11, 2023 

 

 



ᐊᔾᔨᙳᐊᖅ 1. ᓇᓗᓇᐃᔭᖅᓯᒪᔪᑦ ᑎᕋᖅᑕᐅᓂᖏᑦ ᐱᓕᕆᖃᑎᒌᓐᓂᐅᔪᓂᑦ, ᐃᖅᑲᓇᐃᔭᖃᑎᒌᓐᓂᐅᔪᓂᑦ, ᐅᖃᖃᑎᒌᓐᓂᐅᔪᓂᑦ ᐊᒻᒪ 

ᓯᕗᓪᓕᐅᔾᔭᐅᔭᕆᐊᓖᑦ ᓇᓗᓇᐃᖅᑕᐅᓯᒪᔪᑦᖅ ᑕᓪᓗᕈᑎᐅᑉ ᐃᒪᖓ ᑲᓇᑕᒥ ᐃᒪᕐᓂ ᓴᐳᒻᒥᔭᐅᔪᓂᑦ ᓇᒦᓐᓂᖓ ᐊᕕᑦᑐᖅᓯᒪᔪᒥ ᓄᓇᖅᐸᓯᒻᒥ 

ᐃᖃᓗᓕᕆᓂᕐᒧᑦ ᑲᑎᒪᓂᕐᒧᑦ.  



ᐅᐃᒍᖓ 1. ᒫᓐᓇᐅᔪᒥᑦ ᐊᒻᒪ ᐱᑕᖃᕈᓐᓇᖅᑐᓂᑦ ᓯᕗᓂᔅᓴᒥ ᐅᑭᐅᑕᖅᑐᖅ ᓴᐳᒻᒥᔭᐅᓂᖓ ᐊᒻᒪ ᓴᐳᒻᒥᔭᐅᔪᑦ ᓇᒦᓐᓂᖏᑦ 


